
Sei noko om Jesus!
Den 30. november slutta eg som biskop. Dette er difor mi siste julehelsing i kyrkjeblada i 
Bjørgvin. Då vil eg seia noko om Jesus. Eg har sagt mykje om mangt i dei nesten 14 åra eg  
har vore biskop. Men ingen ting har vore viktigare for meg enn å seia noko om Jesus.

Juleandakt av 
Biskop Halvor Nordhaug

Den kjende svenske forfat-
taren Göran Tunström opp-
levde ein gong at telefonen 
hans plutseleg ringde svært 
seint ein kveld. Det var ein 
gammal ven som livet hadde 
køyrt over fleire gonger. Han 
kjende seg totalt ferdig. Det 
einaste han orka å seia var:  
– Du må komme!
Tunström kom, og vart møtt 
av venen som hang i dørkar-
men med den eine handa, 
medan den andre heldt fast 
på ei whiskyflaske. Han såg 
på Tunström med slitne augo 
og fekk stamma fram: – Du 
må seia noko! Tunström 
svarte: – Kva skal eg seia? 
Vennen sa: – Eg veit ikkje. 
Men du er jo forfattar.  
Du må seia noko.
Då datt det ut av Tunström: 
– Skal eg seia noko om Jesus? 
– Ja, sa vennen. Gjer det! Sei 
noko om Jesus! Så byrja han 
å gråta. Tunström gjorde som 

han vart beden om. Han sette 
seg ned saman med venen, 
og byrja å snakka om Jesus.
Eg forstår dette utbrotet:  
– Sei noko om Jesus! Viss eg 
kjem dit at alt rasar rundt 
meg, slik det gjorde for man-
nen i denne forteljinga, då vil 
eg høyra om Jesus. Då vil eg 
høyra om han som er sentrum 
i julefeiringa. Han som kom 
frå Gud, men som søkte seg 
nedover og landa på strå i 
Betlehem. Han som i alt han 
gjorde viste ei særleg om-
sorg for dei som sleit med å 
komma gjennom dagane, og 
dei som stod på sida av det 
gode selskapet.
Når vi les dei fire evangelia i 
Bibelen, ser vi at Jesus er mis-
kunnsam og full av omsorg. 
Ein stad står det: «Då Jesus 
såg alt folket, fekk han inder-
leg medkjensle med dei, for 
dei var forkomne og hjelpe-
lause, som sauer utan gjetar»  

Orda som her er omsette 
med «han fekk inderleg 
medkjensle med dei», betyr 
direkte omsett: «hans indre 
kom i rørsle på grunn av dei». 
Menneske si naud rører Jesus.
På vegen ut av Bjørgvin og 
tilbake til Ås der eg kom frå, 
spør eg meg sjølv: Kva fekk eg 
gjort som biskop? Mest av alt 
håpar eg at eg som Tunström 
har fått sagt noko om Jesus, 
om kjærleiken hans til oss.  
At eg har bidrege til å styrka  
trua på han som både er Guds 
son og på same tid menneske-
venen, og som er fylt av inder- 
leg medkjensle med alle.  
Takk for meg! Det har vore 
ei festreise å vera biskop i 
Bjørgvin. Eg ønskjer dykk 
alle ei gledeleg jul og Guds 
velsigning!

- Eg sa berre at Vår Herre måtte sjå til meg
Valen kyrkje er omtala som arbeidskyrkje, det vil seia at kyrkjebygningen kan nyttast til langt 
meir enn gudstenester. Så å seia kvar dag skjer det noko i dette heilage huset, der samlast unge 
og gamle og held på med noko meiningsfullt i lag. 
Det kom nesten fullt hus då 
Oddny Miljeteig gjesta Valen 
kyrkje 3. november. Ho fortalde 
om livet sitt, om oppvekst på den 
veglause sida av Åkrafjorden, 
om å bu på hybel frå ho var 13 
år og om utdanning, om alvorleg 
sjukdom og eit langt liv som SV-
politikar og aktivist. Ho er kvinna 
mot straumen, ho som kom 
frå den ytste utkant og vart ein 
sentral og høgt respektert person 
i politikken i Bergen by.

I årevis har ho sagt ifrå med 
tydelege meiningar. Men i møte 
med folk i kyrkja framstår ho som 
smålåten og er seg sjølv tvers 
gjennom. Det vart ei preike som 
blir hugsa, ei soge om eit liv i 
strid for dei små og for eit betre 
samfunn, om eigen kamp mot 
sjukdom og om ei tru som var 
henne til stor hjelp. 

Tidlegare i år kom boka Hjarte-
bank, skriven av journalist 
Kjersti Mjør. Der er det teikna eit 
hjartevarmt og fargerikt bilete 
av Oddny. I boka er ho omtala 
som bystyrets kjeftesmelle og 
urokråke, med eit hjarta som har 
dundra og hamra for samfunnets 
utstøytte og svake.

Politikar
Oddny Miljeteig var i 28 år med 
i bystyret i Bergen som repre-
sentant for SV. I 12 år var ho 
heiltidspolitikar og fekk kontor 
på toppen av rådhuset, like ved 
der dåverande ordførar Herman 
Friele hadde kontor. Dei to poli-
tikarane er temmeleg ulike.
Han skjøna ikkje kva eg sa. Me 
var motpolar; han var rikmanns-
son, eg kom frå ein liten gard 
som ikkje var til å leva av. Men 
det var artig å vera i lag med 
han. Ein gong me var på reise, 
var me på Kastrup flyplass i 
København. Eg følgde med  han 
då han skulle kjøpa skjorte, det 
var i ein annan prisklasse enn det 
eg var van med.

Oddny sine foreldre, Inger og Ola 
Miljeteig, gifta seg i 1944. Åra 
gjekk, og det kom ingen born. 
Så søkte dei om å få adoptera 
eit barn. Det var ikkje så uvanleg 
den gongen. Tre norske adoptiv-
born kom så å seia på ein gong 
til indre delen av Åkrafjorden. Ho 
var berre to-tre veker gammal då 
ho kom til Tøsse i Åkrafjorden. Ho 
vart døypt i kyrkja på Fjæra og 
fekk namnet Oddny Irene etter 
foreldra. 

Eg var sterkt etterlengta og 
fekk ein fantastisk fin oppvekst, 
fortalde Oddny. Då eg var vak-
sen, fekk eg den finaste kjærleiks-
erklæring eg nokon gong har 
høyrt frå mamma. Ho hadde hatt 
fleire abortar. Dette var noko 
mora aldri hadde snakka om. Så 
sa ho: Hadde ikkje det skjedd, 
hadde me ikkje fått deg.

Faren hadde ei anna forklaring på 
kor Oddny kom frå: - Kråko kom 
med deg.

Oddny gjekk på skule på nabo-
garden Eikemo. Dei var heile 
tre elevar i same årgangen, sju 
elevar i alt. Så lenge Oddny gjekk 
der, hadde skulen aldri utdanna 
lærarar. Lærarane kom rett frå 
gymnaset, dei var dugande og 
heldt ein god skule. 

Oddny gjekk siste åra på folke-
skulen på Markhus, på andre 
sida av fjorden. Åkrafjorden kan 
vera stygg når austavinden kastar 
seg ned fjellsidene og set sjøen 
i kok. Når stormen herja, kunne 
det vera dramatisk når elevane 
skulle på land. Båtførar Olav 
Djuve var ein framifrå sjømann. 
Ved Eikemoland var dårleg hamn. 
Ikkje alltid var det råd å leggja til. 

Då stod pappa på kaien og venta. 
Olav let båten siga forbi kaien, og 
då han var nær nok, lempa båt-
føraren ein elev på land. Pappa 
tok imot, og så tok båten ein ny 
runde utpå og kom inn att, og ein 
elev til vart lempa på land. Det 
gjekk vel.

På hybel – 13 år gammal
Elevane frå Åkrafjorden gjekk på 
ungdomsskulen i Etne. Då vart 
vegen for lang til at dei kunne 
reisa heim kvar dag. Dei flytta 
på hybel, 13 år gamle. Vertinna 
leverte ferdig kokte poteter, og 
resten av middagen laga dei 
sjølve. I 9. klasse fekk dei eta på 
skulekjøkenet tre dagar i veka, 
og det var hybelbuarane såre 
fornøgde med. 
Seinare vart det gymnas i Odda. 
Der var Oddny med på den første 
landsomfattande elevaksjonen 
for nynorske lærebøker. Dei krov 
lærebøker på nynorsk til same 
tid og til same pris som bokmåls-
bøkene. Initiativet kom frå elevar 
på Øystese gymnas, og aksjonen 
spreidde seg til mesteparten av 
landet. Femti år seinare, i 2021, 
vart Oddny invitert til Øystese, 
til 50-årsmarkering for aksjonen. 
Endå var ikkje kravet til nynorsk-
elevane oppfylt. 
I 1972 stod kampen mot EEC, 
og ungdomen måtte gjera noko. 
Oddny og andre ungdomar reiste 
til Åkrafjorden og aksjonerte, og 
der var alle samde med dei. 
Oddny fann ut at ho var sosialist, 
og då var den politiske kursen 
sett. Ho melde seg inn i SV, og 
der har ho vore sidan. Ho har 
sine meiningars mot, og ho har 
i alle år seinare vore ei markant 
talskvinne i kampen mot fattig-
dom og for dei som treng ei 
hjelpande hand frå samfunnet. 
Ho har tydeleg lete seg høyra i 
kampen for menneskeverdet 
og for desentralisering.
Ho er slett ikkje redd 
for å tala makta 
midt imot.
Dersom eg 
ein hende 
gong 
høyrer 
til fleir-
talet, 
er det 
nesten 

- Eg sa berre at Vår Herre måtte sjå til meg
som eg spør meg; kva gale er det 
no eg har gjort? 
Ho studerte til sosionom i Oslo, 
og heldt på nynorsken og dialekt-
en sin, som er ein svært viktig 
del av identiteten hennar. Så ville 
ho bli til noko som gjorde at ho 
ikkje skulle gli inn i konservatis-
men. Ein gong vart ho intervjua i 
det urbane motebladet Det Nye. 
Oddny stilte eitt krav: intervjuet 
skulle skrivast på nynorsk. Det 
er truleg den einaste artikkelen 
i det bladet som nokon gong er 
skriven på «bygdemålet».
Oddny var heiltidspolitikar i 12 
år. Det betyr høg løn, som ho 
ikkje likte noko særleg. Ho vart 
ein av byens mest kjende og 
folkekjære politikarar og høgt 
respektert av så godt som alle 
politikarkollegaer, uansett parti-
farge.
Eg synest politikarar ikkje skal 
vera lønsleiande. Men i SV er det 
slik at heiltidspolitikarar betaler 
ti prosent av løna til partiet,  
partiskatt kallar me det. Eg håpar 
de ikkje ser på meg som ein 
pamp, det vil eg slett ikkje vera. 
Ho omtalar seg òg som fagfor-
einingsmenneske. Fagforeiningar 
har ho stor respekt for. 
Kreftsjuk
I 2015 var Oddny Miljeteig nest-

leiar i SV. Men det skjed- 
de òg noko meir 

då. Ho 
kjende 
at noko i 
kroppen 
ikkje var 
som det 
skulle 
vera. 

Eg skjøna kva det var, men sa 
ingen ting, det var så nifst.  
Mannen min, Terje, sa at eg 
måtte gå til dokter. Neste dag 
fekk eg bekrefta diagnosen: 
kreft. Alt same ettermiddagen 
fekk eg telefon frå sjukehuset, 
eg vart innkalla til time om få 
dagar. Så snart? sa eg, og la til 
at det passa ikkje. Eg trur nok du 
bør priori-tera dette, sa stemma i 
telefonen. 

Eg fekk ei fantastisk god behand-
ling på Haukeland. På sjukehuset 
slo dei etter behandlinga fast at 
det ikkje var teikn til spreiing av 
kreften. Der er flinke folk som kan 
sine ting, og dei kan meir enn å 
vera kreftekspertar. 

Eg er ei pingle, men eg kom meg 
gjennom cellegiftkur og stråling, 
og var plaga av angst.

Dette skal du berre drita i, sa 
legen då eg sa eg var så redd for 
korleis det skulle gå med meg. 
Det var det beste legen kunne 
sagt. Eg var redd, stiv av angst 
og heilt sikker på at eg snart 
skulle døy. Heldigvis fekk eg hjelp 
av ein psykolog. 

Oddny planla si eiga gravferd, 
men vart ikkje samd me seg sjølv 
om ho ville kvila på kyrkjegarden 
på Fjæra i lag med foreldra, eller 
i Bergen nær mannen Terje og 
borna.

Barnetrua
Eg hadde mi barnetru, og den var 
meg til stor hjelp. Eg set meir og 
meir pris på den. Eg bad, og tru 
det eller ei – angsten forsvann. 
Eg berre sa at Vår Herre måtte 
sjå til meg. Kva anna treng me be 
om? Eg ber gjerne ei heil remse 

til, og nemner mange andre 
som Vår Herre må sjå til.

Det gjekk vel med Oddny. Ho 
var sjukemeld i over to og år 
og vart frisk. 

Eg er ikkje redd meir, no trur 
eg at eg får leva ei stund til. 
Psyko-logen sa at eg kan bli 

Noregs eldste dame. Ja, 
eg trur eg får vera her 
ei stund til, eg trur Vår 

Herre har noko han kan bruka 
meg til. Eg er nestleiar i Bjørgvin 
bispedømeråd, så kanskje ser 
Vår Herre lite grann verdi i meg, 
og eg kan tru at han bryr seg om 
meg. Ei veninne som òg var sjuk, 
sa til meg: Eg er ikkje redd, Jesus 
er her i rommet. Eg er heller ikkje 
redd lenger, for Jesus er her. 

Hjartebank og bok
Oddny snakka mange gonger 
i fleire veker med Kjersti Mjør, 
som skreiv boka om henne. 
Hjartebank - Historia om Oddny 
Miljeteig. 

Oddny hadde aldri fortalt offent-
leg at ho var adoptert, - noko 
ville eg ha for meg sjølv, seier ho 
om det. Forfattar Mjør meinte 
boka måtte ha med noko nytt, og 
etter ein diskusjon gav Oddny for 
ein gongs skuld etter. Forteljinga 
om adopsjonen er komen med i 
boka. 

Våren 2019 skreiv Oddny til 
Fylkesmannen og bad om opp-
lysningar om sine biologiske 
foreldre. Etter ei tid fekk ho vita 
at ho har to søstrer og ein bror. 
Dei hadde aldri høyrt om at dei 
hadde ei tredje søster. - Eg fekk til-
sendt eit bilde av mor, og såg med 
ein gong at eg var som snytt ut 
av nasa på den biologiske mor mi.

Oddny har møtt søskena sine. Til 
jul for to år sidan fekk ho ein pa-
kke i posten, eit minnealbum om 
familien sin på ein annan kant av 
landet. Snakk om å vera heldig! 
seier Oddny. 

Tekst: Sjur Tjelmeland 
Foto: Gidske Stark

Hjartebank 
er ei god 
bok som er 
vel verdt å 
lesa.

Unge musikk- og songfuglar  
sette spiss på jubeleumstenninga!
Det må ha vore bortimot rekordoppmøte då den vakre julegrana i Uskedalen blei tend fredag før 
1. søndag i advent. Svært mykje folk hadde trassa vinden og var samla på den gamle skuleplassen 
då lysa blei tend for 60. gong. Jubileumstenninga blei markert ved at folkehopen talde opp 10, 20, 
30, 40, 50, 60 etter idè frå Bjørgulv Eik som har spela på alle julegrantenningane. 

Deretter skein grana, og musikklaget spela siste del 
av Jubilantmarch av Per Olav Paulsen. Før og etter 
dette spela bandet, som har ansvar for pynting 
og tenning i alle år, vakker julemusikk. Den faste 
pyntegjengen, Lars Myklebust, Ståle Eik og Knut 
Steinsletten var i aksjon tidlegare i veka. Det er vel 
ingen bygder i Norge som har ein 78,5- åring og 
ein 73-åring som klatrar til topps og pyntar eit så 
høgt juletre.

Etter tenninga kunne ein velja mellom ulike ting. 
Børsdalsnissen som hadde delt ut pakkar og gjort 
ablegøyer ute ved grana, tok turen til kjellaren i 
Gamleskulen og fortsette med song og kjekk før-
julsprat med barna. I etasjen over var nokre av dei 
blidaste av årets russekull og selde kaffi og gode 
kaker. Dei som ønskte å toppa kvelden med skik-
keleg nissegraut, kunne ta turen i Helgheimskjel-
laren og få førjulsstemning der.

Svært mange tok turen til kyrkja. Der stod Singing 
Tweens-gjengen for engleverkstad i tillegg til at 
dei frammøtte fekk oppleva mykje flott sang og 
musikk frå dei unge i koret. Koret hadde ei flott 
avdeling med fine songar, og i tillegg var det nokre 
som opptredde åleine eller i mindre grupper. Dette 
var veldig kjekt å høyra på! Koret er svært heldige, 
for dei har no fått med seg Reidar Algerøy som 
fast pianist. Svanhill Haugland leiar songdelen og 
i tillegg er dei støtta opp av ein god gjeng, – Trude 
Skogtun, Nelly og Jon Harald Kjærland. Det har 
vore engleverkstad tidlegare år med suksess, 
men den flotte innpakninga med song og musikk 
i tillegg til at dei laga flotte englar, gjer at dei utan 
tvil fortener terningkast 6. Eg trur nok dei mange 
tilhøyrarane er enig med meg. Ved teljing passerte 
eg 75 personar på benkeradene.

For dei som ikkje høyrde Singing Tweens denne 
kvelden, blir det ein ny mulighet under guds-
tenesta på julaftan.

Tekst/foto: Thor Inge Døssland 
www.uskedalen.no

Christian Stejskal nytta korona-tida til å læra seg Markusevangeliet utanat. Han kjem opprinneleg 
frå Wien, men er vaksen opp i Norge. I haust var han på turne med Markusevangeliet.

Han var sikkert inspirert av 
skodespelaren Svein Tindberg 
som framførte Markusevangeliet 
for 25 år sidan. Framføringa  
i Kvinnherad kyrkje fredag 18. 
november var prega av stort 
alvor og innleving. Han framførte 
teksten med stor variasjon i 
styrke og tempo. I tillegg brekka 
han opp teksten med fiolinspel. 

Under heile framsyninga viste 
han bilete i svart-kvitt som 
understreka teksten. Heile 
framføringa varte i 2 1/2 time. 
Markusevangeliet har ei fin 
lengd for å bli framført i sin heil-
skap. Denne framsyninga gjorde 
eit sterkt inntrykk på dei som 
møtte fram.

Litt morosamt er det å tenkja på 
at i Sverige hadde dei fått nyss 
om at Svein Tindberg hadde stor 
suksess på ulike teater her til 
lands med Markusevangeliet.  
Eit teater i Sverige skreiv då til 
Det norske teateret og bad om  
å få tilsendt manuskriptet.

Reidar

Markusevangeliet 
i Kvinnherad kyrkje

Barne- og familieminister Kjersti Toppe  
i møte med kyrkja i Kvinnherad

Tidleg ein måndag morgon kom Barne- og familieminsteren med sitt fylgje til Kvinnherad kyrkje 
for å møta kyrkjeverje, tilsette og pressa. Drøftinga handla om kyrkja i Kvinnherad, ikkje ei, men 
12 kyrkjer i 9 sokn. Alle kyrkjene er i bruk med gudstenester, barne- og ungdomsarbeid, trusopp-
læring og med andre kyrkjelege handlingar. Valen kyrkje er den mest moderne og kan reknast som 
ei arbeidskyrkje. Besøkstalet i Valen kyrkje er truleg større enn i alle dei andre kyrkjene til saman.

Etter ei historisk innføring om 
Kvinnherad kyrkje av kyrkjeverje 
Torstein Aarthun, kom ein inn 
på utfordringar ved å drifta så 
mange kyrkjer i ein kommune. 
To av dei, Ænes og Kvinnherad, 
er mellomalderkyrkjer. Dei er 
nasjonale kulturskattar og krev 
fagkompetanse lokalt, meir enn 
ein maktar i ein kommune som 
Kvinnherad. Aarthun såg gjerne 
at Ænes og Kvinnherad kyrkje 
fekk ein regional og nasjonal 
status med omsyn til drift og 
vedlikehald. Med gåve frå Bara-
gruppen er det montert sprin-
kelanlegg i Ænes kyrkje.

Kyrkja i Kvinnherad har eit 
investeringsbudsjett på 1 mill. kr. 
Det går til vedlikehald. Driftsbud-
sjettet er på vel 10 mill. kr som 
skal dekka all kyrkjeleg forvalt-
ning, varme og reinhald. Det er 
godt samarbeid mellom kyrkja og 
den administrative og politiske 
leiinga i kommunen. 

Det er registrert om lag 40 % 
auke i talet døde fyste del av 
2022. Det går i snitt med to dags-
verk for kvar gravferd. Sjølve ser-
monien kjem i tillegg. Dette gjer 
mellom anna at kyrkja treng auke 
i bemanninga for å kunna ivareta 
oppgåvene på same måte.

Statsråden merka seg det som 
kom fram i orienteringa. Ved 
endring i grunnlaget for Opplys-
ningsvesentets fond vil kyrkja få 

eit løfta frå statleg hald. Frigjorde 
midlar på om lag 10 milliarder 
kroner skal førast tilbake til kyrk-
ja. Noko skal nyttast på vern og ta 
etterslepet på vedlikehald. Målet 
er at mykje av dette skal vera 
gjort fram mot 1000 års høgtida 
i 2030. Barne- og familieminister 
Kjersti Toppe understreka verdien 
av å ha ei desentralisert, open og 
inkluderande folkekyrkje. Det er 
eit mål ho held høgt.

Tekst/foto: Kristian Bringedal

Kyrkjeverje Torstein Aarthun og Barne- og familieminister Kjersti Toppe

Barnesong Ølve/Hatlestrand

Kyrkjeverje Torstein Aarthun og Barne- og familieminister Kjersti Toppe Ein god gjeng på 15 born med foreldre og besteforelder føl med når Kristine fortel.

Barnesong i gamleskulen på Hatlestrand er fast ein gong i månaden. I November 2022 starta me 
endeleg opp at etter ei dvale under pandemien. 

Det var utruleg kjekt å sjå både ungar og forel-
dre igjen. Måndag 5. desember møtte heile 15 
born frå Ølve og Hatlestrand til song og musikk, 
forteljing frå juleevangeliet og kveldsmat. Det er 
ein aktiv og songglad gjeng, med born mellom 2 
månadar og opp til 8 år. Barnesongen er eit tilbod 
i trusopplæringa frå Kyrkja, med Kristine Hestad 
som trusopplærar. Kristine stiller med bilen full av 
musikkinstrument, bilete, kreativt materiell og an-
dre rekvisittar. Me er heldige som har denne flotte 
og kjekke dama med oss.

Kveldsmat er det foreldra som ordnar til, og hand-
linga har tradisjonelt gått på rundgong. Alle er 
med å riggar til og ryddar i lag. Heldigvis har me 
med nokon born som har vore med før, og dei nye 
kjem fort inn i opplegget, hiv seg med og ryddar 
både puter frå golvet og finn fram leiker. Styrar for 
Gamleskulen Alice tuften passar på at det er varmt 
og godt i huset når me kjem, og sitteputer og 
leiker finn me ein del av på huset. Sist hadde også 

Kristine med seg ein heil kasse med leiker til oss, så 
her manglar ikkje noko. Stemninga er uhøgtideleg 
med song og bevegelsar for både små og store.

Her syng me med den stemma me har, og det blir 
så fint og sjarmerande. Samlingane er sosiale for 
foreldra og borna, og ei fin moglegheit til å koma 
seg ut og treffast. Me vil med dette takka Kristine 
for at ho kjem og er med oss, alltid godt føre-
budd, alle eldsjelene ved Gamleskulen for leige og 
tilrettelegging av lokale – og ikkje minst alle som 
kjem og gjer ettermiddagen til ei fin oppleving. 
Vanlegvis er barnesong fyrste måndag i månaden, 
men etter nyttår forskyv me litt og oppstart for 
2023 vert derfor 9. januar. Me startar kl. 17.15 og 
er ferdige ca. 18.30. Alle born mellom 0 og 8 år er 
velkomne, me vil også gjerne spesielt invitere born 
på Varaldsøy til å vera med om det høver.

Med ynskjer om ei god førjulstid på vegne av foreldra,
Elise M. Stava Vangdal

Lysmesse i Eid kyrkje

I adventstida vert det feira lysmesse i kyrkjene våre, for å markera at Jesus, det store lyset, skal komma 
til verda i jula. Søndag 27. november var det lysmesse i Eid kyrkje, der 26 konfirmantar i kvite kapper 
tok del i gudstenesta.

Gudstenesta starta stemningsfullt 
med prosesjon inn i kyrkja der 
konfirmantane kom berande 
på levande lys. Gjennom heile 
gudstenesta tok konfirmantane 
del i ulike oppgåver, frå lys-
tenning til tekstlesing. Både 
første lyset i adventsstaken og 
lysa i den sjuarma lysestaken 
vart tende, medan tekstar frå 
profetane vart lesne høgt. 

Carsten Mrusek fortalde om 
lysmessa som ein gammal 
tradisjon i Den norske kyrkja, og 
forklarte noko av symbolikken 
ved ulike aspekt av gudstenesta.

- Som kristne trur me at 
Jesus er lyset i verda, han er 
Folkefrelsaren og Immanuel, 
som tyder ’Gud med oss’. I 
lysmessa markerer me dette med 
lystenning og bøn, sa han. 

Han peika vidare på at døype-
fonten var fylt med vatn denne 
kvelden. Det var for å minna om 
dåpen. Her nemnde han også 
grunnen til at dåpskjolane til 
barn som vert borne til dåpen er 
så altfor store. Det ligg ein djup 
symbolikk bak, fortalde Carsten; 
nemleg at barnet skal veksa som 
kristen, veksa i trua på Jesus.

Dei kvite kappene til konfir-
mantane symboliserer også 
dåpskjolar, og skal minna om at 
konfirmantane er døypte, slik 
også den kvite kappa til presten 
skal minna han om dåpen. Lysa 
som konfirmantane ber under 
lysmessa er på same måten ei 
påminning om at dei er døypte 
og skal vandra i lyset. 

Til sist peika Carsten på at den 
kvite kappa symboliserer at ein 
tar på seg Jesu Kristi kvite klede, 
og at ein symbolsk dermed går i 
’kongens klede’. 

- Lat oss gå gjennom livet i Jesu 
Kristi kongens klede, kvar og ein 
av oss, slutta han. 

Ved utgangen stilte konfir-
mantane seg opp med tende 
lys på kvar side av midtgangen, 
og kyrkjegjengarane fekk såleis 
ei stemningsfull vandring ut av 
kyrkja. 

Tekst/foto:  
Rita Isdal Cunningham

Lysmessa starta ved at konfirmantane gjekk i prosesjon inn i kyrkja med tende lys.  
Fremst går Daniel Lande Sjo og Kaja Risa Asmervik. 

Adventidstida er ei fantastisk tid for musikkelskarar. Lokale kor og 
musikklag øver heile hausten for å skipa til stemningsfulle konsertar 
no føre jul. 

Slik er det også med det 
Rosendalbaserte koret Cantus 
Firmus under leiing av Rebekka 
Attramadal. Gjennom heile 
hausten har dei trimma 
songmusklane, og onsdag 30. 
november var dei klare for 
konsert i Kvinnheradskyrkja. 

Det er ikkje tvil om at koret har 
eit godt ry på seg i lokalmiljøet. 
Folk gjekk mann av huse, og 
kyrkja var fyllt til siste sete då 
koret opna konserten med “Eit 
barn er født i Betlehem”.

Sidan gjekk det slag i slag med 
innslag av ulike aktørar. Av 
høgdepunkt kan nemnast duett 
med Solfrid H. Siqveland og 
Vivian Brede. Pianoinnslag med 
Ingebjørg Mehl. Orgelmusikk 
med Eva Megyesi. Solosong med 
Kjetil Kringlebotten og Hallgjerd 
Hegland. Mot slutten framførte 
koret eit krevande nummer frå 
oratoriet “Messias”. Etter det eg 
forstår så har koret gode planar 
for våren. Så følg med.

Tekst: Reidar Algerøy
Foto:  Jørgen Herland

Adventskonsert med Cantus firmus



Endeleg vart det Julekonsert i Ølve Kyrkje. «Røysterett for alle» kom og spela og song. Med seg 
hadde dei Frode Kaldestad som akkompagnerte på piano og Haldor Tveit på akkordion, samt  
vokalgruppa GLIMRAH.
Nokon seier at musikk ikkje må 
sjåast, berre høyrast. Men denne 
konserten var vel verdt både å 
sjå og høyra. Eit orkester, eller 
eit kor, er dirigenten sitt instru-
ment.

Det er fantastisk å oppleva Maria 
Malmsten spela på sitt instru-
ment og høyra den umiddelbare 
responsen frå koret. Som ein i 
koret seier det: Maria Malmsten 
har vore vår leiar sidan 2006, og 
me kjenner oss berre tryggare 
og tryggare på at me er i gode 
hender.

Publikum har sagt at dei sit att 
med ei god oppleving, at det 
var ein stemningsfull og fin 
konsert. Det var også det som 
var koret sitt ynskje for kvelden, 
at konserten med sitt varierte 
innhald av kjende julesongar og 
anna meir ukjende, både barokk 
og nyare ting, kunne vera med å 
gi god stemning og vera byrjinga 
på ei strålande jul for oss alle.

Tekst: Airin Helene Zimmer 
Foto: Rigmor Titt

Jul, jul, strålande jul

Namnet LysVaken handla ikkje om at ein skulle vera vakne heile natta, sjølv om overnatting i kyrkja var 
ein del av opplegget. Det handlar om å vera lys vaken, for kvarandre, for Gud og for det som skjer rundt 
oss. Ikkje minst handla det om at Gud er Lys vaken for oss.
 
Her er eit par bilete frå LysVaken i Ølve kyrkje og Kvinnherad kyrkje:

I november og desember  
vart 10- og 11-åringar inviterte  
til å vera med på LysVaken i Ølve,  
på Valen og i Kvinnherad kyrkje.

Førebuinga startar tidleg. Montessoriskulen i Ølve vil svært gjerne ha med seg både skulegudsteneste 
og julevandring i kyrkja.
Fyrst kjem presten Kjersti, orga- 
nisten Reidar og hjelparane Grethe  
og Airin. Vi set fram krybba med 
Jesusbarnet, så er det berre 
å venta. Så kjem dei i flokk og 
fylje, heile gjengen. Og dei er 
godt førebudde. Brått er kyrkja 
pynta med ein heil hærskare 
med englar som skuleborna sjølv 
har laga. Det vart så vakkert. Og 
når presten skal halda preika 
kjem eit par av borna fram for 
å lesa Juleevangeliet. Eg vert 
so imponert av borna, og fylles 
med takksemd og undring når 

vi til avslutning står og syng: 
«Deilig er jorden». «…Slekt skal 
følge slekters gang…»
 
Etter gudstenesta reiser dei 
eldste elevane attende til skulen, 
medan småskulen er att i kyrkja. 
Fyrst matpause og ein rask 
luftetur, før dei kjem inn att. Då 
er det julevandring. Den startar 
i dåpssakrestiet. Der møter elev-
ane Grethe, nei, Keisar Augustus, 
og vert ført inn i manntalet før 
dei kjem inn i kyrkja. Der møter 
dei Kersti som er engelen 

Gabriel og Reidar som er Spele-
engel. Airin er hjelpeengel. Borna 
får kle seg om og fyller alle rolle-
figurane som trengst på vand-
ringa over Betlehems-markene 
og heilt fram til altarringen, 
som er stallen, der vi samlast og 
høyrer Grethe lesa den eldgamle 
juleforteljinga som er like ny kvart 
år. Vi syng: «Det lyser i stille 
grender». «…Og tusene barne-
hender, mot himmelen ljosa 
held.»

Tekst/foto: Airin Helene Zimmer

I Åkra vart både elevane på skulen og borna i 
barnehagen invitert til å vera med på julevand-
ring i kyrkja. 

Dei møtte ute i våpenhuset der Keisaren skreiv dei 
inn i manntalet og tre av borna fekk vera kongar, 
eller vismenn. 

Vidare gjekk turen mot Betlehem, via englar og 
gjetarar og heilt fram i kyrkja der me tende to lys i 
advent-lysestaken. 

Maria dukka plutseleg opp, og alle fekk vera med 
på turen frå Nasaret til Betlehem. Der var det ikkje 
rom for dei nokon plass, men dei fekk vera i ein 
stall. Og der i stallen, den natta, vart Jesus-babyen 
fødd. Han vart sveipt og lagt i ei krubbe.

Heilt til slutt las Keisaren Juleevangeliet frå Bibel-
en. Alle kunne stadfesta: Jo, det var nettopp dette 
me hadde vore med på no på julevandringa.

Skulegudsteneste og julevandring

Frå Åkra og like til Betlehem

Slekters
Eid kyrkje
Dåp
18.09.  Athelia Ingeborg Eide
09.10.  Synne Horn
09.10.  Falk Bjørnevik
09.10.  Kristine Tofte-Bernhardsen

Vigde
06.08.  Harald Saghaug & Mona Lien Eide
13.08.  Kenneth Andre Erdal & Sigrid Øvrevik Rydland
27.08.  Håkon Bækkevold Ersland & Kjersti Marie Tofte
10.09.  Arild Frøvik & Gunnvor Ullebust
24.09.  Aleksander Koløy & Charlotte Haugetun

Gravferd/bisetting
02.08.  Anne Grethe Hovland................. f. 1941
03.08.  Vibecke Bertelsen....................... f. 1964
19.08.  Per Bjarne Johnsen..................... f. 1944
30.08.  Johnny Martin Brandal............... f. 1944
27.09.  Ingrid Engelsen........................... f. 1938

Fjelberg kyrkje
Gravferd/bisetting
18.08.  Arild Vik...................................... f. 1962
21.09.  Johannes Sydnes......................... f. 1931

Kvinnherad kyrkje
Dåp
14.08.  Lærke Johansen
14.08.  Njål Furdal
25.09.  Lavrans Rangsæter
25.09.  Oda Haga
09.10.  Jesper Bjørke
23.10.  Synne Hjelmeland
27.11.  Hermine Olsen

Vigde
13.08.  Geir Eidsvik & Ingebjørg Holmedal
18.08.  Line Hjelmeland & Morten Slåtta
27.08.  Yasmym Nunes de Sá & Anders Bennæs

Gravferd/bisetting 
12.08.  Erling Vevik................................. f. 1927
13.09.  Haldis Sofie Havnerås................. f. 1929
05.10.  Randi Hallaråker......................... f. 1923
21.10.  Hildur Sæberg............................. f. 1926

Husnes kyrkje
Dåp
21.08.  Oliver Røstbø
21.08.  Herman Vik
21.08.  Silas Skarveland
21.08.  Fredrik Handeland
18.09.  Edvin Vasar
02.10.  Harald Grønstøl
02.10.  Johannes Reime
02.10.  Arnt Mikkelsen
02.10.  Tilde Gjuvsland
02.10.  Johanna Bondhus-Veastad
06.11.  Rakel Øvrevik
13.11.  Emily Huse
13.11.  Oliver Haavik

Gravferd/bisetting
16.08.  Kåre Hellevik............................... f. 1946
01.09.  Ingunn Karin Steinsland.............. f. 1947
08.09.  Marit Mohoff.............................. f. 1935
14.09.  Leif Gunnar Flaten...................... f. 1939
16.09.  Else Ingrid Hellvik....................... f. 1944
25.10.  Harald Hæggernæs..................... f. 1938
25.10.  Elling Naustvik............................ f. 1932
27.10.  Kåre Vevik................................... f. 1931
28.10.  Bettina Isabell Nesse.................. f. 2002
23.11.  Helge Rye.................................... f. 1935
30.11.  Anne Berit Eriksen...................... f. 1930

Ænes kyrkje
Vigde
13.08.  Isak Enes & Ester Mjøs

Gravferd/bisetting
13.10.  Aud Ingrid Netland..................... f. 1943

Hatlestrand kyrkje
Dåp
25.09.  Anna Hjortland

AUGUST, SEPTEMBER, OKTOBER og NOVEMBER 2022

Uskedal kyrkje
Dåp
21.08.  Johanna Fjellandsbø
25.09.  Martine Voster 

Gravferd/bisetting
14.09.  Norunn Andreassen.................... f. 1951

Valen kyrkje
Dåp
11.09.  Andrea Røssland
30.10.  Iver Medhus Sjo
27.11.  Sophia Vassvik

Gravferd/bisetting
11.10.  Odd Saltnes................................ f. 1934
27.10.  Bjørg Høyland............................. f. 1936

Ølve kyrkje
Dåp
09.10.  Saga Hjemdal

Gravferd/bisetting
09.08.  Harald Pile.................................. f. 1965
11.08.  Ivar Haugland............................. f. 1937
17.08.  Severine Mathilde Bergsvåg....... f. 1930
08.11.  Anna Presthus............................. f. 1947

Åkra kyrkje
Dåp
25.09.  Bjørn Olav Vika

Gravferd/bisetting
04.08.  Lars Alsaker................................. f. 1934

Varaldsøy kyrkje
Dåp
02.10.  Frida Norgård

Gravferd/bisetting
26.08.  Solveig Kvamsdal........................ f. 1935

Slekters gang
AUGUST, SEPTEMBER, OKTOBER og NOVEMBER 2022

Dåpskjolar og 
anna utstyr til utlån 
 

Ikkje alle har ein dåpskjole tilgjengeleg.  
Det er heller ikkje eit plagg som vert nytta 
så ofte. I Kvinnherad har vi to dåpskjolar 
som kan lånast gratis i samband med 
barnedåp. Den eine heng i Kvinnherad 
kyrkje og den andre heng på kontoret på 
Valen, men begge kan sjølvsagt lånast og 
nyttast i alle kyrkjene våre. Marit E Totland 
har hekla den eine, medan den andre er 
kjøpt. Ta gjerne kontakt med oss på kyrkje-
kontoret så kan de få sjå og prøva dåps-
kjolane.
 
Kyrkja har og lysestakar og anna til utlån i 
samband med gravferder. Spør gjerne  
etter, så hjelper vi deg. 
 
Tlf.: 90 53 19 10 
E-post: post.kyrkja@kvinnherad.kommune.no

Kyrkjekalender
Valen kyrkjeHusnes kyrkje Holmedal kyrkjeUskedal kyrkje Eid kyrkje Fjelberg kyrkje

24.12.	 13:30	 Holmedal kyrkje	 Åse Selsvold	 Kirkens Nødhjelp	
24.12.	 14:00	 Varaldsøy kyrkje	 Kjersti Boge	 Frelsesarmeen	
24.12.	 14:00	 Åkra kyrkje	 Carsten Mrusek	 Strømmestiftelsen	
24.12.	 14:00	 Uskedal kyrkje	 Kjetil Kringlebotten	 Sjømannsmisjonen	
24.12.	 14:00	 Fjelberg kyrkje	 Torstein Aarthun	 NMS Thailand	
24.12.	 14:30	 Ølve kyrkje	 Jørgen Knudsen	 Frelsesarmeen	
24.12.	 14:30	 Eid kyrkje	 Jan Ove Totland	 NMS Thailand	
24.12.	 15:00	 Husnes kyrkje	 Åse Selsvold	 Kirkens Nødhjelp	
24.12.	 16:00	 Valen kyrkje	 Torstein Aarthun	 Kirkens Nødhjelp	
24.12.	 16:00	 Eid kyrkje	 Jan Ove Totland	 NMS Thailand	
24.12.	 16:00	 Ænes kyrkje	 Kjetil Kringlebotten	 Frelsesarmeen i Odda	
24.12.	 16:15	 Husnes kyrkje	 Åse Selsvold	 Kirkens Nødhjelp	
24.12.	 16:15	 Kvinnherad kyrkje	 Kjersti Boge	 Kirkens Nødhjelp	
24.12.	 16:15	 Hatlestrand kyrkje	 Jørgen Knudsen	 Kirkens Nødhjelp	
25.12.	 12:00	 Kvinnherad kyrkje	 Kjersti Boge	 Kirkens Nødhjelp	 Høgtidsgudsteneste. Nattverd.
25.12.	 12:00	 Eid kyrkje	 Carsten Mrusek	 Kirkens Nødhjelp	 Høgtidsgudsteneste. Nattverd.
25.12.	 12:00	 Husnes kyrkje	 Kjetil Kringlebotten	 Kirkens Nødhjelp	 Høgtidsgudsteneste. Nattverd.
26.12.	 11:00	 Ølve kyrkje	 Kjersti Boge	 Kirkens Nødhjelp	 Nattverd
31.12.	 16:00	 Eid kyrkje	 Carsten Mrusek	 Kirkens Nødhjelp	
01.01.	 12:00	 Varaldsøy kyrkje	 Kjersti Boge	 Kirkens Nødhjelp	 Familiegudsteneste
01.01.	 17:00	 Kvinnherad kyrkje	 Kjersti Boge	 Kirkens Nødhjelp	 Familiegusteneste
08.01.	 11:00	 Ølve kyrkje	 Kjersti Boge	 Kirkens Nødhjelp	 Familiegudsteneste
08.01.	 11:00	 Uskedal kyrkje	 Kjetil Kringlebotten	 Kirkens Nødhjelp	 Nattverd
08.01.	 11:00	 Husnes kyrkje	 Åse Selsvold		  Nattverd
15.01.	 11:00	 Kvinnherad kyrkje	 Åse Selsvold	 Stefanusalliansen	 Nattverd
15.01.	 11:00	 Åkra kyrkje	 Carsten Mrusek		  Nattverd
15.01.	 17:00	 Valen kyrkje	 Åse Selsvold		
22.01.	 11:00	 Eid kyrkje	 Carsten Mrusek		  Nattverd
22.01.	 11:00	 Husnes kyrkje	 Åse Selsvold		  Nattverd
29.01.	 11:00	 Holmedal kyrkje	 Kjetil Kringlebotten		  Nattverd
29.01.	 11:00	 Hatlestrand kyrkje	 Kjersti Boge	 Konfirmantarbeidet	 Nattverd
29.01.	 17:00	 Kvinnherad kyrkje	 Kjersti Boge	 Kyrkjelydsarbeidet	 Nattverd
05.02.	 11:00	 Ølve kyrkje	 Kjersti Boge	 Mercy Ships	 Soknemøte om  
					     soknesamanslåing
05.02.	 11:00	 Høylandsbygd bedehus	 Carsten Mrusek	 Høylandsbygd bedehus	
05.02.	 17:00	 Varaldsøy kyrkje	 Kjersti Boge	 MAF	 Soknemøte om  
				    Mission Aviation Fellowship	 soknesamanslåing
05.02.	 18:00	 Husnes kyrkje	 Åse Selsvold		  Nattverd
12.02.	 11:00	 Åkra kyrkje	 Carsten Mrusek		  Årsmøte

Dato	 Tid	 Kyrkje/bedehus	 Prest	 Takkoffer	 Opplysningar 

KALENDER
Gudstenester i Kvinnherad

www.kvinnherad.kyrkja.no/kalender

Anten du bruker QR-koden eller
skriv inn nettadressa under, så
kjem du til kalenderen på heime-
sida til Kyrkja i Kvinnherad.

I kalenderen vises gudstenester 
i alle kyrkjene i Kvinnherad. 
Dersom du går inn på eitt og eitt 
sokn vil det komme opp både 
gudstenester, konsertar og andre 
kulturarrangement i det aktuelle 
soknet.

Foto av kyrkjene: Gunnar Langeland

12.02.	 11:00	 Valen kyrkje	 Åse Selsvold		
12.02.	 17:00	 Ænes kyrkje	 Carsten Mrusek	 Kirkens Nødhjelp	 Nattverd
19.02.	 11:00	 Fjelberg kyrkje	 Carsten Mrusek		  Nattverd
19.02.	 11:00	 Husnes kyrkje	 Åse Selsvold		  Nattverd
19.02.	 11:00	 Hatlestrand kyrkje	 Kjersti Boge	 Framnes VGS	 Nattverd. Årsmøte.
19.02.	 17:00	 Kvinnherad kyrkje	 Kjersti Boge		  Tårnagent-gudst. Årsmøte.
19.02.	 17:00	 Eid kyrkje	 Carsten Mrusek		  NMS Sunnhordlandsaksjon
26.02.	 11:00	 Uskedal kyrkje	 Kjetil Kringlebotten	 Kyrkjelydsarbeidet	 Nattverd
26.02.	 17:00	 Holmedal kyrkje	 Kjetil Kringlebotten		  Nattverd
05.03.	 11:00	 Kvinnherad kyrkje	 Kjetil Kringlebotten		  Nattverd
05.03.	 11:00	 Eid kyrkje	 Carsten Mrusek		  Nattverd
05.03.	 17:00	 Husnes kyrkje	 Carsten Mrusek		  Nattverd
12.03.	 11:00	 Valen kyrkje	 Åse Selsvold		  Nattverd. Årsmøte.
12.03.	 11:00	 Varaldsøy kyrkje	 Kjersti Boge	 Misjon uten grenser	 Nattverd. Årsmøte.
12.03.	 17:00	 Ølve kyrkje	 Kjersti Boge	 Tråvik skule	 Nattverd. Årsmøte.
12.03.	 17:00	 Åkra kyrkje	 Åse Selsvold		  Nattverd
19.03.	 11:00	 Kvinnherad kyrkje	 Kjersti Boge		  Nattverd
19.03.	 11:00	 Eid kyrkje	 Carsten Mrusek		  Nattverd
19.03.	 11:00	 Husnes kyrkje	 Åse Selsvold		
19.03.	 17:00	 Hatlestrand kyrkje	 Kjetil Kringlebotten	 Trusopplæringa	 Tårnagentgudsteneste
26.03.	 11:00	 Holmedal kyrkje	 Åse Selsvold		  Nattverd
26.03.	 11:00	 Uskedal kyrkje	 Kjetil Kringlebotten	 Konfirmantarbeidet	 Samtalegudsteneste. Nattverd.
02.04.	 11:00	 Husnes kyrkje	 Åse Selsvold		  Nattverd

Sjå etter annonser  
i lokalavisene,  
eller på nettsida  
www.kvinnherad.kyrkja.no

Du kan og nytte
denne QR-koden
for å komme til ein 
oppdatert kalender 
over gudstenester.

Åkra kyrkjeÆnes kyrkje Varaldsøy kyrkjeKvinnherad kyrkje Hatlestrand kyrkje Ølve kyrkje

Dato	 Tid	 Kyrkje/bedehus	 Prest	 Takkoffer	 Opplysningar 

NB!	 Det kan verta endringar i lista.  
	 Takkoffer: Nokre av sokneråda hadde ikkje vedteke offerlista for våren då bladet måtte gå i trykken. 

Kyrkjelydsbladet - Jula 2022 | Side 17 



www.facebook.com/kyrkjakvinnherad LIK OSS PÅ

www.htrelast.no

TEIGEN

www.meca.nowww.meca.no

Denne annonse-plassen kan verta din!
Ta kontakt med Jan-Ove Fagerheim!
jan.ove.fagerheim@kvinnherad.kommune.no
Mobil: 913 45 042ØLVE

Tlf.: 53 47 32 52

HUSNES

Åpningstider:
Mandag - Fredag: 9:00 - 16:30

Lørdag: 9:00 - 14:00

Telefon: 53 47 30 10
E-post: butikk@htrelast.no

Beskjæring av trær? 
Vanskeleg trefelling?

Anna hage arbeid og vekkøyring.
Me har Fagutdanna Arborist, og Gartnar.

Ryng oss i dag: 98804105
E-post: kristoffer.nerhus@hardangerhagehjelp.no

www.hardangerhagehjelp.no

HARDANGER HAGEHJELP
TRE OG HAGEPLEIE

•	 Graving
•	 Transport
•	 Natursteinsmur
•	 Bark
•	 Kulestein

Toftevågsvegen 18 - 5454 Sæbøvik 
Mail: sogs@knett.no

  90 40 29 39 

Sundsvegen 77 - 5450 Sunde
post@IntroElektro.no - post@IntoRoyr.no 

www.IntoElektro.no Døgnvakt: 53 48 00 33  - Mail: post@hk-byraa.no 

Støtt annonsørane våre - Dei støttar oss!



www.facebook.com/kyrkjakvinnherad 

30%

Ola Normann 
Markedssjef/Husnes Storsenter

mob +47 932 09 705
tlf +47 53 47 23 68 fax +47 53 47 23 69
email ola.normann@husnessenter.no
adr Postboks 148, 5480 Husnes 
web www.husnessenter.no

Du finn oss i 2. etg  
i Husnes Storsenter

Husnes

Husnes
Tannlegesenter

Månd. - fred.: 08.00-16.00
Tlf. 53 47 70 00

-Din bil -Vårt fokus Telefon

53 48 30 
60

Rosendal 

Støtt annonsørane våre - Dei støttar oss!

Leir-deal
3.-5. februar på Helgatun

Sjå bit.ly/Skileir, eller Skann qr-koden, for påmelding

SKILEIR 2022
For alle ungdommar frå Kvinnherad som reiser på ein kristen leir, går både Nattcaféen 
på Husnes bedehus og Ope Hus i Valen kyrkje inn og sponser leiren med 200,- kvar.  
Så då blir altså leiren kr 400,- billigare for dei som reiser! Gå ikkje glipp av dette!

Ta kontakt med Jan-Ove Fagerheim (913 45 042) 
eller Ove Tvedt (900 11 265) dersom du lurer på noko angåande dette.

Leirar kan du m.a. finna på www.indremisjonen.no og krik.no

NB! 3.-5. februar 2023 kan du m.a. bli med på  
Skileir på Helgatun!



Her kjem me Her kjem me dine arme smådine arme små
                                           T: Hans Adolph Brorson  O: Elias Blix  M: Johann Abraham Peter Schulz

For litt under 300 år sidan kom den danske 
diktarpresten Hans Adolph Brorson ut med 
ei samling julesalmar. Denne samlinga kalla 
han for “Nogle Jule-Psalmer.” Den inneheldt 
10 nyskrivne salmar, og dei to mest kjende er 
“Mitt hjerte alltid vanker” og “Her kommer 
dine arme små.”  

Over salmen “Her kommer dine arme små” 
skreiv han “En liden Psalme for børnene”.  
Diktaren ville også at barna skal vera med å 
hylla jesubarnet. Den første strofa i salmen har 
nok skapt litt forvirring i mangt eit barnesinn. 
Det er nærliggjande å tenkja seg at ein syng 
om Jesus sine små armar. 

Salmen står på nummer 36 i salmeboka vår. I 
den førre salmeboka stod det “Her kjem me, 
Jesus, dine små” som nok er litt meir forståe-
leg. I den noverande salmeboka har ein likevel 
valt å vera tru mot originalteksten. I det siste 
veset står det “Her står me no i flokk og rad 
kring deg, vårt fagre hjarteblad”. No til dags 
tenkjer vi på juleteet når vi syng dette. Brorson 
levde lenge før juletreskikken. Han tenkte nok 
at barna sto rundt ei julekrybbe. Salmediktaten 
Elias Blix omsette salmen til nynorsk for godt 
over hundre år sidan. 

Brorson er med rette kalla “Jula sin diktar”. 
Melodien er laga av den tyske komponisten 
J.A.P. Schulz. Den kom 50 år etter at Brorson 
publiserte salmen.

Reidar

Her kjem me, dine arme små
Vaar Jesus, til den stall å sjå.
Send oss ditt ljos i hjarta inn,
So vegen fram til deg me finn!

Med song so spring me deg imot
Og kysser dusti for din fot.
Å signa stund, å sæle natt,
Då du vart fødd, vår sjele-skatt!

Velkomen frå din himmelsal
Ned til vår tåre-dimme dal,
Der dei deg inkje anna gav
Enn stall og krubba, kross og grav!

Men, Jesus, å kor gjeng det til
At då då fåe kjenna vil
Den kjærleik himmelhøg og stor
Som drog deg til vår arme jord?

So drag oss til ditt hjarta nær,
Vår sjeleven so god og kjær,
So kvar av oss so inderleg
I hjartans tru må fagna deg!

Lat ikkje verdi med si makt
Oss draga frå vår dåp og pakt;
Men giv vår lyst og lengting må
Til deg, til deg åleine stå!

Så skal med syngja sigersong
Med alle heilage ein gong
Og i ditt sæle paradis
Deg prisa høgt på englevis.

Her stend me no i flokk og rad
Kring deg, vårt fagre hjarteblad.
Å, hjelp at me og alle må
I himmeln kring din kongsstol stå!


